
6.1 Творчасць М. Кацюбінскага. 

 
М. Кацюбінскі нарадзіўся ў 1864 г. у мястэчку Вінніца недалѐка ад 

Палтавы у сям’і дробнага службоўца. Першапачатковую адукацыю атрымаў 

дома, пасля вучыўся ў павятовай школе, пасля – у духоўнай вучэльні. Першы 

друкаваны твор – “Наша хатка” – пабачыў свет у Львоўскім дзіцяым часопісе 

“Званочак”. Збіраўся паступаць ва ўніверсітэт, але цяжка захварэла маці, 

аслепла, бацька стаў беспрацоўным (бо выступаў у абарону ўкраінскай 

мовы), пасля памѐр. 

М. Кацюбінскі пачынае працаваь хатнім настаўнікам у багатых сем’ях 

Палтаўшчыны. 1892 г. трапляе ў экспедыцыю, удзельнікі якой змагаліся з 

хваробай, што апанавала вінаграднікі. З 1898 г. пасяляецца ў Чарнігаве, 

пачынае працаваць у земскім ведамстве чыноўнікам статыстычнага бюро. У 

Чарнігаве стварае гурток інтэлігенцыі, дзе праводзіць “панядзелкі” і 

“суботы” ў сваім доме. 

1912 г. стан здароўя вельмі пагоршыўся (сэрца), тройчы выязджае на 

лячэнне ў Італію, дзе знаѐміцца і сябруе з М. Горкім. Памѐр у 1913 г., 

пахаваны на Балдзінай гары ў Чарнігаве. 

Кацюбінскі адыграў ва ўкраінскай літаратуры ролю рэфарматара 

нацыянальнай мастацкай традыцыі, быў наватарам, які ў некаторых выпадках 

апярэдзіў еўрапейскія мастацкія адкрыцці. У творах здолеў аб’яднаць 

народную і  інтэлігенцкую мараль з еўрапейскай этыкай.  

У творчасці М. Кацюбінскі выразна праяўлена імпрэсіяністычная 

плынь, яе вылучае сінтэз выяўленчых сродкаў сумежных мастацтваў, музыкі 

і жывапісу. За надзвычайнасць мастацкага мыслення М. Кацюбінскага ва 

ўкраінскай крытыцы часта называлі сонцапаклоннікам. 

Адным з першых твораў Кацюбінскага лічыцца замалѐўка “На камяні”. 

Тут выяўлена наватарства пісьменніка ў жанравым плане. Сюжэтную 

кампазіцыю складаюць унутраныя перажыванні герояў. Творам  

М. Кацюбінскага ўласцівы паглыблены псіхалагізм. 

“Лялечка”. Навела распавядае пра гістарычнае мінулае ўкраінскага 

народа і з’яўляецца адным з узораў паглыблення псіхалагічнага аналізу. 

“Квецень яблыні”. Наватарскае па тэме і спосабах мастацкай 

рэалізацыі.  

“Intermezzo” на першы погляд – выяўленне ў сімвалічнай форме 

ўнутраных працэсаў, што адбываюцца ў душы героя. 

У аповесці “Fata morgana” ўзнімаецца праблему атрымання сялянамі 

зямлі, выхаду на мастацкую арэну новага тыпу героя, які пасля падзей 

першай рускай рэвалюцыі разумее фатальнасць свайго лѐсу і трагізм свайго 

існавання. Праблемы, узнятыя ў аповесці, блізкія па сваім  ідэйна-

тэматычным коле да праблем, узнятых у паэме Я. Коласа “Новая зямля”. 

У аповесці “Цені забытых продкаў” расказваецца пра побыт 

украінскага племені гуцулаў, якія жывуць ў цеснай сувязі з прыродай. У 

цэнтры твора – апісанне адвечнай гісторыі кахання паміж Іванам і Марічкай, 

якія нагадваюць Рамэа і Джульету і існуюць у міфалагічным часе, таму што ў 

іх свядомасці заўсѐды прысутнічаюць успаміны пра продкаў. Галоўныя героі 

аповесці паўстаюць як алегорыя вечнага кругазвароту жыцця. 

Пасля 1906 г. наступае трэці перыяд творчасці. М. Кацюбінскі піша 

шэраг навел з гумарыстычным і іранічным зместам, дзе гучыць і 

экзістэнцыяльная праблематыка. 

 

6.2 Творчасць В. Стэфаніка. 

В. Стэфанік. 

У 1899 г. выйшаў першы зборнік навел “Сіняя кніжачка”, пазней 

з’явіліся зборнікі “Каменны крыж” (1900), “Дарога” (1901), “Маѐ слова” 

(1905). На фарміраванне пісьменніка вялікі ўплыў аказалі творы Шаўчэнкі, 

Марко Ваўчок, Панаса Мірнага. Навелам Стэфаніка ўласцівы выключны 

лаканізм. Пісьменнік пазбягае апісальнасці і канцэнтруе ўвагу на раскрыцці 

ўнутранага жыцця, перажыванняў чалавека. Героі Стэфаніка – простыя, 

змучаныя жыццѐм людзі. У навелах Стефанік выводзіць невялікую колькасць 

персанажаў. У цэнтры навелы часцей за ўсѐ адзін персанаж. На ім 

засяроджана ўся ўвага.  

Герой навелы “Сіняя кніжачка” – селянін Антон, які згубіў усю 

маѐмасць і сям’ю. Ён развітваецца з былой хатай. Сумуе. Але няма ніякага 

выйсця, ѐн павінен шукаць сабе сродкі для існавання, маючы пры сабе сінюю 

кніжачку – пашпарт, які дае права ісці на заробкі. 

Бацька безнадзейна хворай дзяўчыны (навела “Каця”) не мае магчымасці 

лячыць сваю дачку, выдаткі на лячэнне яму не па сілах. Цяжкае жыццѐ 

ўплывае на свядомасць чалавека, робіць яго чэрствым і абыякавым. 

Навела “Навіна”. Бедны селянін, які аўдавеў, не мае магчымасці расціць 

дзяцей. Ён бачыць перад сабою худых ад голаду дзвюх дзяўчынак і вырашае 

іх патапіць, каб пазбавіць ад пакут. Меньшую патапіў, а старэйшая 

адпрасілася. Пісьменнік засяроджвае ўвагу на псіхалагічных дэталях, 

раскрывае душэўны стан чалавека. 

Час ад часу дзеянне навелы пісьменнік пераносіць у карчму, дзе 

збіраюцца сяляне, каб напіцца ад гора (“У карчме”, “Сям’я Леся”). Стэфанік 

паказвае цяжкую працу малазямельнага селяніна, які працуе побач са сваім 

канѐм на роўных (“Каменны крыж”). 

У навелах Стэфаніка значным з’яўляецца сатырычны элемент. Больш за 

ўсѐ гэта тычыцца твораў, што адлюстроўваюць цяжкае становішча 

насельніцтва Заходняй Украіны пад уладай панскай Польшчы.  

 6.3. Творчасць М. Чарамшыны. 

 

Яго навелы прасякнутыя сумам аб лѐсе свайго народа. Сумуе прырода, 

сумуюць героі, стогнуць горы, выміраюць сѐлы. Часта пісьменнік 

адлюстроўвае перажыванні дзяцей і падлеткаў. У навеле “Святы Мікола ў 

гарце” за падаткі забіраюць нават старую ікону святога Мікалая. Пра 

гераічнае жыццѐ настаўніцы ва ўмовах варожых адносін да школы 

расказваецца ў навеле “Ці не падарыць вады”. Сяляне паднялі бунт супраць 

настаўніцы, вырашылі закідаць калодзеж каля школы, аднак пабачыўшы 

любоў дзяцей да настаўніцы, сяляне спыніліся і засаромеліся. Пра трагедыю 

Першай сусветнай вайны Чарамшына расказвае ў навелах “Здраднік”, “Сяло 

вымірае”. 

 

6.4 Творчасць В. Кабылянскай. 

 
Лепшым творам Кабылянскай з’яўляецца аповесць “Зямля” (1902). У ѐй 

раскрыта праблема зямлі, аналізуецца трагедыя чалавека, абумоўленая 

ўладай зямлі.  

У навелах “Арыстакратка”, «Impromptu phantasie» паказваюцца 

маральна-этычныя праблемы жыцця інтэлігенцыі. У навеле “Жабрачка” 

пісьменніца ўпершыню паказвае чалавека з народа, які апынуўся без сродкаў 

да існавання. Праўдзівыя малюнкі жыцця вѐскі Кабылянская адлюстравала ў 

навелах “На палях”, “Час”, “У св. Івана”. 

